
GOUVÈNÈ CUOMO ONORE PRESTATÈ EMS YO  
  

Seremoni Jodi a Kowenside ak Semèn EMS Nasyonal la – Ki Onore Pwofesyonèl 
Dedye ki Sèvi kòm Prestatè EMS yo  

  
 
Gouvènè Andrew M. Cuomo te rekonèt uit prestatè sèvis medikal ijans (Emergency 
Medical Service, EMS) ki te mouri nan lane 2017 akoz blesi oubyen maladi yo te sibi 
pandan yo t ap fè travay yo. Moun y ap onore yo - Yadira Arroyo, Mario Bastidas, Rose 
Scott, Mark Harris, Edith Torres, Cory Moore, Gregg Williams ak Roderick Cota, yo te 
ajoute yo nan Moniman EMS Pyebwa Lavi a (Tree of Life EMS Memorial) jodi a nan 
Empire State Plaza lan nan Albany.  
 
“Chak jou, pwofesyonèl sa yo rete nan premye liy lan, epi souvan yo mete pwòp 
sekirite pèsonèl pa yo an danje, pou yo kapab founi sèvis ijans bay moun ki nan 
nesesite yo”, Gouvènè Cuomo te deklare. “Moun New York ap kanpe ansanm pou 
onore founisè sèvis medikal ijans ki te akonpli sakrifis iltim lan, ki kouri antre nan danje 
pou ede ak pwoteje vwazen ak kominote yo.”  
 
Pwofesyonèl EMS ak premye sekouris nan tout Eta New York te patisipe nan seremoni 
an.  
 
“Chak jou premye sekouris atravè eta a mete lavi yo an je pou sove lavi lòt sitwayen 
New York nou yo, epi nou pap janm bliye sakrifis yo an”, Gouvènè Adjwen an Kathy 
Hochul te deklare. “Pandan n ap reflechi sou uit anplwaye sèvis medikal ijans nou te 
pèdi an 2017, an nou toujou kenbe nan memwa nou lavi remakab yo ansanm ak 
devouman yo pou yon pwofesyon ki nòb.”  
  
Chak ane, New York onore gason ak fi brav ki fè dènye sakrifis pandan y ap sèvi frè 
Nouyokè yo antanke prestatè sèvis medikal ijans. Ane sa, moun ki onore yo rejwenn 
67 lòt pwofesyonèl EMS ki te reprezante sou memoryal la. 
 
Prestatè EMS ki onore jodi a yo, se:  
 

Non  Ajans  Dat Desè:  

Yadira Arroyo  FDNY EMS  16 Mas 2017  

Mario Bastidas  FDNY EMS  1 Avril 2017  



Rose Scott  FDNY EMS  15 Fevriye 2017  

Mark Harris  FDNY EMS  13 Me 2017  

Edith Torres  FDNY EMS  8 Fevriye 2017  

Cory Moore  RB Lawrence Ambulance  5 Jiyè 2017  

Gregg Williams  RB Lawrence Ambulance  5 Jiyè 2017  

Roderick Cota  RB Lawrence Ambulance  5 Jiyè 2017  

 
“Founisè swen medikal an ijans nan New York reponn lè yo resevwa apèl pou ede; 
pafwa a yon pri konsiderab pou tèt yo ak pou fanmi yo”, Komisè Depatman Sante Eta 
New York la (New York State Department of Health), Doktè Howard Zucker, te di. 
“Mwen remèsye tout pwofesyonèl EMS nou pou devouman yo. Jodi a n ap onore epi n 
ap sonje moun nou te pèdi yo.”  
 
Pwofesyonèl EMS nan Eta New York yo gen pami yo sekouris ki sètifye, EMT yo, EMT 
avanse yo, ansanm avèk anbilansye yo ki bay swen ijans anvan-lopital ak transpò pou 
pasyan. Gen anviwon 2,000 anbilans ak ajans repons ijans medikal ak transpò ki sèvi 
Nouyokè yo ki bay sèvis Sipò Lavi Avanse oubyen sèvis Sipò Lavi Debaz. 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 
 

http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRES51054EE038FE4218852582960053E74600000000000000000000000000000000

